
PRENTSA-OHARRA: “Nafarroako 2019rako aurrekontuak bizkarra ematen dio nazioarteko lankidetzari”. #LesDanLaEspalda #BizkarraEmatenDiete” 
Iruñea, 2018ko abenduaren 20a

Nafarroako GGKEen Koordinakundea osatzen duten nazioarteko lankidetzako 46 GGKEak Nafarroako Parlamentuaren aurrean elkarretaratzen gara #LesDanLaEspalda #BizkarraEmatenDiete kanpaina ixteko.
Gaur, abenduak 20, Nafarroako Parlamentuak 2019ko Aurrekontua onartuko duen egun seinalatu honetan, Parlamentuaren ateetan biltzen gara, salatzeko parlamentuko taldeek, behin betiko, bizkarra ematen dietela nazioarteko laguntza gehien behar dutenei. Eta, berriz ere, % 0,7a berreskuratzeko bidea eten dela, % 0,29an geldituta. Ehuneko 0,7a mundu-mailako gomendio bat da, Nazio Batuen Erakundeak 1980an ezarri zuena, eta herrialde garatu guztiei dagokiena. Eta hurbileko erakunde batzuk, Iruñeko Udala kasu, hamarkada batean baino gehiagoan betetzen ari direna, posible dela frogatuta.
Nafarroa helburu horretatik oso urruti geratu da, eta Parlamentuak aho batez konpromisotzat hartu zuen % 0,5a ez du bete. Lankidetzarako ekarpena 2019. urterako[endnoteRef:1] 14,53 euro pertsonako izango da, 2009an, aldiz, 33,55 euroko ekarpena egiten zuelarik. Erabakia betez gero, 25 euro erabiliko ziren (87 zentimo gehiago hilean).  [1:  2019ko per capita errenta biztanleriari buruzko 2018ko urtarrilaren 1eko datuekin egin da.] 

Gogorarazten dugu pobrezia-egoeran daudela Nafarroako Garapenerako Laguntza Ofiziala erabiliz gure lanaren helburu diren herrialdeetako asko, hala nola Guatemala (biztanleen % 67 pobrezia-egoeran), Nikaragua (biztanleen % 39), Peru (% 22), El Salvador (% 34), Mozambike, (% 46) eta Niger (% 82). 
Horrez gain, Nafarroako GGKEen Koordinakundeak, Garapenerako Lankidetzaren Kontseiluak abenduaren 18an eginiko bilkuran, ezetza eman dio Nafarroako Lankidetzaren III. Plan Zuzentzailea onartzeari, hura garatzeko aurrekonturik ez dagoelako, Nafarroako Gobernuak Espainiako Gobernuaren V. Plan Zuzentzailea onartzeari ezetza eman zion era berean eta arrazoi berengatik. 
Sinetsita gaude lankidetza-politikak behar adinako baliabidez hornitzea ezinbestekoa eta posiblea dela. Aurrekontuaren ehuneko 0,7 hori garapenerako lankidetzari esleitzea erabat egingarria dela diogunean, berriz ere gogorarazten dugu Iruñeko Udalak hamarkada bat baino gehiago daramala horixe bera egiten. Horregatik, Nafarroako Gobernuari eta Parlamentuari Nafarroako Garapenerako GKEen esperientzia, ezagutza, laguntza eta esku luzatua eskaintzen dizkiegu, gure komunitatearen ahalbideen araberako lankidetza-politikak egiteko, aldi berean oraingo zein etorkizuneko beharrizan eta helburuei erantzuna emanik.

